
REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

_____________________________________________________________________________

Kuvendi i Komunës së Gjakovës
Komiteti për Politikë dhe Financa

01 Nr.060/01-3556/2024
Gjakovë, me dt. 14.03.2024 ora 10:00

Ndërtesa  e Kuvendit salla nr. 8. 
PROCESVERBALI
Nga mbledhja e tretë e Komitetit për Politikë dhe Financa për vitin 2024.
Të pranishëm ishin këta anëtarë të KPF-së: znj. Arbënesha Kuqi, z. Agustin Shala, znj. Teuta Pallaska Milla, z. Teki Shala, znj. Krenare Bushaj, znj. Mimoza Shala, z. Ali Tafarshiku, dhe znj. Albina Sadrija.
Mungojnë: z. Labehat Sadrija.
Të pranishëm të tjerë: z. Durim Halilaj z. Haxhi Sejdiu , media lokale, TV Syri, Radio Gjakova dhe media të shkruara. 

Mbledhjen e kryesoi: Kryesuesja e Kuvendit të Komunës: znj. Arbënesha Kuqi. 
Kryesuesja: Të nderuar anëtarë të Komitetit për Politikë dhe Financa, të nderuar përfaqësues të mediave, zyrtarë komunal, të nderuar të pranishëm.

Sot e kemi mbledhjen e tretë të Komitetit për Politikë dhe Financa për vitin 2024 të pranishëm janë 8 anëtarët andaj meqenëse ekziston kuorumi po fillojmë me mbledhjen.  

Materialin dhe ftesën për mbledhje ju kemi shpërndarë sipas afateve të parapara ligjore, ashtu siç jeni të informuar me postë elektronike.
A ka dikush ndonjë diskutim sa i përket rendit të ditës.
znj. Mimoza Shala: Unë dua të diskutoj për pagesën e  anëtarëve të Komitetit për komunitete që 4 muaj këta anëtar nuk po paguhen vetëm në komunën tonë e dimë se me ligjin e pagave ata nuk paguhen nga Buxheti i qeverisë por të gjitha komunat i paguajnë këta anëtar dhe në komunën tonë kanë qenë mjaft aktiv dhe është e pa drejtë që mos të paguhen këta anëtar andaj duhet të diskutojmë këtë çështje në Kuvend dhe të bëjmë një zgjidhje për pagesën e këtyre anëtarëve, andaj kërkoj që të kemi si pikë të rendi të ditës për mbledhjen e   Kuvendit  . 
Kryesuesja: Është muaj i tretë që ne jemi marrë me këtë çështje dhe jemi takuar me  kryesuesin e këtij komiteti dhe me zyrtarët përgjegjës si me Drejtorin për Buxhet dhe Financa, me Udhëheqësin e njësisë për Burime Njerëzore por ende nuk kemi gjetur një zgjidhej sepse ligji i ri i pagave e ka specifikuar se paguhen vetëm zyrtarët Publik . 

z. Durim Halilaj: Anëtarët e Kuvendit janë duke u paguar ndërsa për anëtarët tjerë që janë anëtar të Komitetit për Komunitete me anë të listave të pagave nuk është ka lejohet me u bë pagesat por jemi duke u munduar që ta gjejmë një zgjidhje . 
znj. Mimoza Shala: Komunat tjera a janë duke i paguar anëtarët e këtij komiteti andaj edhe ne duhet ti bëjmë një zgjidhej sepse besoj se Ligji për Vetëqeverisje Lokale duhet të mundësoj një gjë të tillë . 
z. Durim Halilaj: Nga Lista e Pagave nuk po e lejon Ministria ndërsa nga kategoritë tjera është keq klasifikim dhe automatikisht  auditori e gjen si vërejtje, andaj jemi duke shikuar se në çfarë forme të  paguhen  anëtarët e këtij komitetit . 
Kryesuesja : Ne jemi interesuar dhe jemi takuar me shumë zyrtar dhe kemi kontaktuar me shumë komuna  ku ka edhe shumë komuna të tjera që nuk po i paguhen këta anëtar të komitetit, Unë propozoj që ta qesim në votim  rendin e ditës sipas ftese që e keni marrë e pastaj  në të ndryshme  mund të diskutohen këto  pika dhe vendosni se si me procedua më tutje . 

z. Ali Tafarshiku: Unë i kamë tri propozime që të hyjnë si pika të rregullta të rendi të ditës: Duke u nisur çoftë nga arsimi, shëndetësia, infrastruktura apo strehimi, Propozoj që të kemi si pikë të rendit të ditës një informatë nga ZKKK-ja rreth situatës së  Komuniteteve në Komunën e Gjakovës, ku një situatë e rënduar është në lagjen Brekoc me mungesë të infrastrukturës me  mos qasje të fëmijëve në shkolla dhe mos informimin për shërbimeve shëndetësore. 2. Kemi pranuar shumë ankesa nga bizneset në Komunën e  Gjakovës rreth rikthimit të taksës në firmë andaj propozoj që të jetë pik e rendi të ditës rishqyrtimi i rregullores për taksa dhe tarifa dhe 3. Është çështja e funksionimit të barnatoreve kujdestare, në të gjitha komunat tjera po gjendet zgjidhja andaj edhe kuvendit i komunës së Gjakovës mundet ta adresoj apo të merr vendim që e lejon drejtorin e  shëndetësisë që të organizoj orarin e veprimtarisë së barnatoreve, këto janë tri pika që porpozoj që të diskutohen sepse janë në interes të veçanta për komunën e  Gjakovës . 

z. Teki Shala: Unë propozoj që këto kërkesa të hyjnë në të ndryshme sepse tani jemi duke diskutuar për rend dite për këtë mbledhje dhe në të ndryshme mundemi me i diskutua edhe nëse kalojnë të hyjnë si pika për mbledhjen e  Kuvendit .  
z. Ali Tafarshiku: Unë i propozova këto tri pika përshkak se është edhe drejtori prezent ndërsa për situatën e  komuniteteve e kemi të gjitha parasysh situatën . 
z. Durim Halilaj: Ne e kemi ZKKK dhe ata e kanë një raport për këtë çështje për piken e  rregullores për taksa dhe tarifa ne jemi duke punuar dhe do të dal në diskutim Publik dhe gjithsecili mundet me e dhënë kontributin e vet me vërejtje dhe me sugjerimet të veta . 

Kryesuesja: Unë propozoj që këto propozimet e juaja të diskutohen në të ndryshmet sepse këtu jemi duke diskutuar për pikat e rendit të ditës për këtë mbledhje andaj e qes në votim rendin e ditës për këtë mbledhje sipas ftesës që e keni marrë dhe kërkesat e prezantuara këto të diskutohen në të ndryshme , Kush është Për , Kundër, Abstenim  .Nga anëtarët e pranishëm të Komitetit për Politikë dhe Financa unanimisht u votua por . Pas votimit u miratua ky: 
REND DITE

1.  Shqyrtimi i Procesverbalit nga mbledhja e mbajtur me datë 12.02.2024.
2.  Shqyrtimi i Raportit Final Financiar të Komunës së Gjakovës për Vitin 2023.
3.  Bartja e mjeteve vetanake  të pa shpenzuara nga vitet paraprake në vitin fiskal  2024.
4.  Informatë për  përgatitjet ndaj emergjencave në Komunën e Gjakovës.
5.  Të Ndryshme  .                                      
1. Pika  e parë e rendit të ditës: Shqyrtimi i Procesverbalit nga mbledhja e mbajtur me dt. 12.02.2024.
Kryesuesja: Për këtë pikë të rendit të ditës e kemi Shqyrtimi i Procesverbalit nga mbledhja e  mbajtur me dt. 12.02.2024 a ka dikush ndonjë diskutim.
Kryesuesja: E qes në Votim miratimin e procesverbalit nga mbledhja e kaluar me dt. 12.02.2024. Kush është pro, Kundër, Abstenim. Nga anëtarët e pranishëm unanimisht u votua pro procesverbalit të dt. 12.02.2024.
Kryesuesja : Të nderuar anëtar të Komitetit për Politik dhe Financa unë për shkak të një agjende të konfirmuar më herët si folëse në një konferencë ndërkombëtare me duhet të lëvizë dhe ja delegoj udhëheqjen e këtij takimi z. Agustin Shala  në harmoni me legjislacionin në fuqi dhe ju falënderoj për mirëkuptim dhe punë të mbarë . 

2. Pika  e dytë e rendit të ditës: Shqyrtimi i Raportit Final Financiar të Komunës së Gjakovës për Vitin 2023.
Kryesues i mbledhjes: Për këtë pik të renit të ditës e kemi Shqyrtimi i Raportit Final Financiar të Komunës së Gjakovës për Vitin 2023, prezent e kemi drejtorin e drejtorisë për Buxhet dhe Financa z. Durim Halilaj të cilin e ftoj që ta merr fjalën . 
z. Durim Halilaj: Drejtoria për Buxhet dhe financa e Komunës së Gjakovës duke u bazuar në  kërkesa për raportim të përkohshëm dhe vjetor bazuar në dispozitat e neneve 46.1 dhe 46.2  të Ligjit Nr. 03/L-048 , ka përgatitur   Informatën  Financiare  Komunal  për periudhën Janar – Dhjetor 2023 .
Buxheti Komunal sipas  ligjit te Buxhetit Nr.08/L-193 në vlerë  31,558,421.89€ i cili ka pësuar ndryshime, rritje gjatë periudhës Janar–Dhjetor/2023 në Total = 9,113,437.89€:   Buxheti pas rritjeve për këtë periudhe ka arrit ne 40,671,859.78€ (Shtesat ne paga –Vendimet Gjyqësore dhe ligji i pagave + Donacionet +bartja e te hyrave nga vitet paraprake+ rritja e te hyrave) shiko tabelën.
Grandi qeveritar- 27,354,634.89, Te hyrat vetanake-4,203,787.00, Buxheti me ligjin e Buxhetit  nr.08/L-193, - 31,558,421.89 , Shtesa ne Paga- 3,165,501.71,  Mjetet e bartura nga viti paraprak                  3,418,527.30,Donacione e Participime 2021,-1,029,408.88,Rritje Buxhetore- 1,500,000.00 Buxheti shtesë-9,113,437.89, TOTAL BUXHETI40,671,859.78
Përveç Grandeve të marra nga niveli qendror, për qëllimet e shpenzimeve të përgjithshme, Komuna ka grumbulluar edhe të hyra vetanake rregulloreve: Rregullorja e Tatimit ne Pronë , Rregullorja mbi Taksa dhe Tarifa si dhe te hyrat nga donatoret. Të hyrat kryesore komunale janë: tatimin në pronë, gjobat e trafikut, Kompensimi për rregullimin e tokave ndërtimore, shërbimet e kadastrave, dënimet nga Gjykata etj.... Të hyrat totale vetanake të grumbulluara Janar-Dhjetor 2023 kanë arritur në shumen prej    7,558,420.40€  që përbejnë  1312.52% të planifikimit vjetor (5,703,787.00€).
Buxhetor  përfundimtar është   40,671,859.78€,  gjatë kësaj periudhe buxhetore janë alokuar mjete në vlerë 40,671,859.78€,  ndërsa janë shpenzuar  37,887,249.23€, apo 93.15% e buxhetit të alokuar.

Pagat dhe mëditjet - mjete të pranuara në vlerë 18,297,786.46€  janë shpenzuar 18,295,920.24€  apo 99,99% te mjeteve të alokuara, krahasuar me të njëjtën periudhë të vitit paraprak shpenzimi është 127.54% me i ultë. Pjesëmarrja e pagave në shpenzimin e përgjithshëm Komunal është 48.29% .
Mallrat & Shërbimet- mjete të pranuara në vlerë 4,218,744.36€  janë shpenzuar  4,136,946.14€  në përqindje  98.06% e mjeteve të alokuara, krahasuar me vitin paraprak  kemi rritje të shpenzimit për 107.20% , si pasoj e rritjes së shpenzimeve për shërbimet publike. Pjesëmarrja e Mallrave & Shërbimeve në shpenzimin e përgjithshëm  është 10.92 % .
Shpenzimet e Komunalive - mjete të pranuara në vlerë 694,245.03€ janë shpenzuar 687,330.33€ ose në shkallën prej 99.00% të mjeteve të alokuara, krahasuar me vitin paraprak  kemi rritje të shpenzimit për 121.44%   .Pjesëmarrja e komunalive në shpenzimin e përgjithshëm  është 1.81%. 
Subvencionet - mjete të pranuara në vlerë  760,321,45€ janë shpenzuar 695,218.70€ në përqindje  prej 91.44% të mjeteve të alokuara, krahasuar me vitin paraprak kemi shpenzim me te lartë 113.23%. Pjesëmarrja e Subvencioneve në shpenzimin e përgjithshëm  është 1.83% .
Shpenzimet kapitale - mjete të pranuara  në vlerë 16,700,762.48€ te kjo kategori  kemi një shpenzim prej 14,071,833.82€  apo ne përqindje 84.26% mjeteve të alokuara, krahasuar me vitin paraprak kemi shpenzime me te larë për 187.65% . Pjesëmarrja e Shpenzimeve kapitale ne shpenzimin e përgjithshëm  37.14%
Në total shpenzimet krahasuar me vitin paraprak janë më te larta(140.93%). Ndërsa krahasuar me mjetet e alokimin shpenzimi është  93.15%. Në këtë raport financiare ju kemi shpërndarë edhe obligimet kontraktuale  se ku janë shpenzuar këto mjete po ashtu i keni edhe të detajuara edhe  në analitik se  cila drejtoi sa ka shpenzuar si dhe i keni edhe obligimet e komunës ndaj operatorëve ekonomike dhe  llogarit e arkëtueshem . Unë e konsideroj vit të suksesshëm duke u bazuar në 4 shtylla nga të hyrat vetanake , shpenzueshmëria e Buxhetit dhe fitimi i grandeve dhe përqindja e investimeve kapitale që i ka kaluar 16 milion euro . Sfida kryesore ka qenë kontrata kolektive që ka shkaktuar tërheqjen  e njëanshme të mjeteve nga thesari që ka shkaktuar probleme në sistemin financiare . 
z. Ali Tafarshiku: Nga ana teknike ky raport është i formuluar shumë mirë por nga ana përmbajtjesore janë disa informata që duhet të sqarohen para qytetarëve të komunës së Gjakovës tek grandet dhe donacionet në realizim dhe në progres shihet  po thuaj se vetëm 57%  janë realizuar me intereson pse ky realizim kaq i ulët i grandeve dhe i donacioneve përderisa mjetet janë pranuar pse nuk janë ekzekutuar . Tek të hyrat e realizuara sipas drejtorive konsideroj se ka gabime në formulim psh , tek DZHE-ja në planifikim e keni progresin e ulët andaj pse po ndodh kjo a ka mungesë të inkasimit  të mjeteve apo pse në të gjitha raportet përqindja e realizmit të kësaj drejtorie del e ulët, tek borxhet  janë prezantuar 996,219 euro janë obligime të komunës por nëse i shtojmë edhe obligimet kontingjente të komunës atëherë na del se borxhi i komunës së Gjakovës në vitin  2023 është afër 2 milion euro, dhe ky raport po e qet në pah se është vetëm një me kontratë mbi vepër dhe për këtë me erdhi mirë por qeverisja lokale e ka gjet opsionin tjetër ku me shërbime konsulentë ju kisha kërkuar që ti shikoni emrat se kush është i angazhuar me kontratë për shërbime konsulentë ku është për keqardhje  se çfarë shifra kanë për këtë shërbime konsulentë që janë anëtar të subjektit politik që sot e udhëheq me komunën  gjakove, kërkojmë që për mbledhjen e   kuvendit të  i shënuar se për çka paguhen për këto shërbime konsulentë dhe të specifikohen disa prej shërbimeve, andaj kërkojmë të kemi një informatë të saktë . 
z. Durim Halilaj : Për shërbimet kontraktuese e keni listën që ju kemi dërguar ku përfshihen në detaje të gjitha kontratat për shërbime dhe pagesat dhe të gjitha të dhënat i keni në ato lista edhe për shërbimet konsulentë i keni me emra ky është grand  i fituar nga komunat ndërkufitare dhe nuk janë mjetet të Komunës së Gjakovës por nga donacionet e Bashkimit Evropian i keni tek zyra e Kryetarit të prezantuara. Tek realizimi i të hyrave tek drejtorit përkatëse pash tek drejtoria e Zhvillimit  Ekonomik që planifikim e ka pasur 100,000€ ka arritur ti mbledhë 70,000€ . Për borxhet në vitin fiskal kemi pasur tërheqje të njëanëshme dhe është rrit pjesa e borxheve në drejtorinë  për Buxhet në bashkëfinancim kemi pasur një faturë me e paguar në bashkëfinancim dhe janë tërheq mjetet njëanëshëme dhe faturat e dhjetorit nuk munden me u pagur në vitin fiskal por barten dhe për obligimet kontingjente nuk mundesh me i pagur pa vendim të gjykatës andaj ne duhet të presim si rrjedhin gjërat sepse ne i kemi kundërshtuar ato obligime përmes avokates së komunës . 

z. Teki shala: Unë i kam disa pyetje për drejtorin grandi qeveritar nuk është shpenzuar 100% dhe e dimë se nëse nuk shpenzohet grandi qeveritar ato mjete kthehen në suficit dhe nuk është shumë e vogël për komunën e Gjakovës që rreth një milion euro me i shkuar në suficit  pra ato mjete humbin pse ka ndodh kjo, u diskutua se është në proces të ndryshimit rregullorja për taksa komunale ne duhet ti tregojmë qytetarëve se Qeveria komunale ka mashtrua  kur ju ka thënë se taksat për biznes do të jenë rreth  50 po 70 € e kjo mundet me u vërtetu në faturat që po i lëshohen qytetarëve  dhe u tha se janë grumbulluar afër 80,000€  por borxhi ka arritur mbi një milion euro 

pe thuhet se po i ndihmojmë bizneset me subvencione pre 100 mije euro ndërsa ne anën tjetër po ngarkohen me një milion euro me taksen për biznes, nëse qeveria nuk është e gatshme te ndryshoj taksen ne si anëtar të kuvendit do të marrim iniciativë për një mbledhje të jashtëzakonshme për të diskutuar për këtë çështje. Ne jemi të kënaqur për përqindjen e grumbullimit të të  hyrave vetanake mirëpo taksa ne lejet e ndërtimit është rritur jashzakonishtë shume dhe jemi dëshmitar se qeveria komunale ka shpejtuar për të japë leje para se me u miratua hartat zonale dhe kjo është shqetësuese dhe po e shohim një degradim sidomos pjesa pas stacionit te autobusëve, u përmend nga drejtori tërheqja e mjeteve nga përmbaruesi kjo është shqetësuese kur e dimë se raporti i auditorit për vitin 2022 është i kualifikuar pra është paralizuar komuna e Gjakovës mirëpo pyetja ime është se mjetet e tërhequra këtë vite a janë ne koordinim me vërejtjet e auditorit apo do te paralizohet komuna e Gjakovës prapë në këtë vite nga raporti auditorit. Për shërbimet e konsullatës komuna e ka modifikuar pak kontratën mbi vepër dhe nga ky raport po del se janë shumë zyrtar që paguhen për shërbimet e konsulecës .
z. Durim Halilaj: Disa projekte kanë shkuar në OSHP-ja dhe kjo është arsyeja që nuk janë shpenzuar të gjitha mjetet nga Grandi Qeveritar dhe kjo ka ndodh për shkak të vonesave nga OSHP-ja . Shqetësuese është pjesa tek keq klasifikimi, sidomos tek pjesa e tërheqjes së mjeteve nga përmbaruesi  ku ne ju kemi dërguar me shkrim që mjetet të tërhiqen nga pagat por janë tërhequr nga investimet kapitale , ku edhe ligji e përcakton se tre mujorin e fundit komunat nëse kanë keq klasifimi kanë të drejtë me e bërë  rregullimin e  brendshme.

z. Ali Tafarshiku: Nga drejtori u bënë përpjekje me ju ikë temës së  shërbimeve të konsulencës duke u përpjekur që ti lidh me IPA fondet e të tjera si tek Urbanizmi  e keni angazhuar në shërbime konsulences anëtaren e partisë tuaj pa asnjë nevojë . Për vendimet kontingjente u përmenden edhe vendimet e gjykatës ju e dini sa është vlera, tek taksa në firmë ne kemi kërkuar që Kuvendit i Komunës ta fal borxhin ndaj bizneseve që nuk janë aktive dhe nuk e keni pranuar këtë kërkesës. Kërkoj që të fokusoheni tek zhvillimi i bizneseve të vogla me faljen e  borxhit dhe me taksën në firmë . 

z. Durim Halilaj: Për bizneset e vogla ne kemi biseduar dhe më herët por nuk kanë taksë të madhe diku afër  50€  dhe nuk është ideja me i ngarku bizneset por me pagua edhe ata diçka për Komunë.
znj. Mimoza Shala: E vërejta se me dreka kishin filluar bukur mirë shumica e drejtorive, tek admisntrata i kemi shpenzimet telefonike dhe pastaj janë edhe shpenzimet e telefonisë mobile janë mbi 15,000€ si ka mundësi që me kanë të gjitha këto shpenzime, si dhe për mirëmbajtje të mobileve ka shumë shpenzime ku edhe janë vlerë mobileje mbi 35,000€ si dhe për këto shërbimet konsulte nuk e dimë se çka ose çfarë konsulta merr kryetari apo komuna nga këto shërbime por unë mendoj se këto janë abuzim me buxhetin e  komunës . 
z. Durim Halilaj: Tek shpenzimet  për dreka hyjninë edhe uji dhe kafet që ne i porositim në mbledhjet apo takimet tona dhe nuk nënkupton vetëm dreka dhe darka  dhe nuk janë shpenzime enorme por janë të domosdoshme  sepse kemi pasur edhe delegacione dhe musafir dhe aktivitete brenda kësaj periudhe, për shpenzimet telefonike janë shpenzimet e telefonisë që bëhen nga punëtorët e admisntratës komunale gjatë aktiviteteve të punës si dhe nga 3 € të gjithë punëtorëve të administratës i mbushim telefonin zyrtar për thirrjet zyrtare që bëhen brenda muajit . 
z. Teuta Pallaska : Për shërbimet konsulte a paguhen me pagë mujore apo për takime apo si është kjo çështje sepse ka shumë të mëdha që janë paguar për këto shërbime .
z. Durim Halilaj: Raportet tona bazohen në bazë të  pagesave dhe këtu si janë bërë pagesat ne i kemi prezantuar këtu sipas kontratave që janë lidhë për një projekt të caktuar . 
Kryesuesi i mbledhjes :Pasi që nuk ka diskutime tjera e qes në votim që kjo pikë të kaloj për shqyrtim në mbledhjen e kuvendit, Kush është Për, Kundër, Abstenim. 
Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky :
P ë r f u n d i m

I.  Aprovohet Raportit Final Financiar të Komunës së Gjakovës për Vitin 2023
II. Kjo pikë së bashku me materialin dhe dokumentin e plotësuar të  përcillet për shqyrtim në mbledhjen e radhës të Kuvendit  të Komunës .
3.Pika e tretë e rendit të ditës : Bartja e mjeteve vetanake  të pa shpenzuara nga vitet paraprake në vitin fiskal  2024.
Kryesuesi i Mbledhjes : Për këtë pikë të rendit të ditës e kemi Bartja e mjeteve vetanake  të pa shpenzuara nga vitet paraprake në vitin fiskal  2024, edhe për këtë pik e kemi prezent Drejtorin e drejtorisë për Buxhet dhe Financa z. Durim Halilaj të cilin e  ftojmë që ta merr fjalë .

z. Durim Halilaj: Drejtoria për buxhet dhe financa kërkon që të bëhet bartja e mjeteve nga vitet paraprake në vitin aktual në vlerë prej 1.996,745.98€  këto të hyra vetanke bartën në ato kategori që kanë qenë kjo bëhet me koordinim me Ministrinë  e financave  e kemi përgatit këtë dokument dhe e kemi prezantuar para jush.  Ne ju kemi prezantuar tabelën se ku do të bartën këto mjete ku 363,000,00€ në Mallra dhe shërbime, këto janë për shkak të borgjeve që ka Stacioni i Autobusëve ndaj ATK-së dhe jemi të obliguar që ta kryejmë këtë obligim në mënyrë që të shpëtoj kjo ndërmarrje  lokale, 5000€ në komunali 70 në subvencione dhe 1,558,745, 98 në Investime kapitale  e dini se e kemi kontratën për komunën e re për digjitalizimin e sallës dhe për inventarizimin e objektit , kemi projektet e ndryshme kapitale me bashkëfinancim ku e kemi bashkëfinancimin e me MAPL-në Bashkëfinancimin me DEMOS, me KRU Gjakova, me Bashkimin evropian , dhe ndonjë projekt tjerët siç është stacioni i autobusëve që  e kemi me ministrinë . 
z. Ali Tafarshiku: Në mbledhjen kur është diskutuar plani i Punës së ekzekutivit kemi diskutuar për digjitalizimin e  sallës së Kuvendi të  komunës kemi thënë se pse po e planifikoni digjitalizimin e  kësaj  salle kur nuk është ende gati objekti, rivitalizimi i eshtnorës as një vit qe dy mandate nuk ka shkuar pa e pasur në tabelën e bartjes së mjeteve këtë projekt , çka ndodh tash kur digjitalizimi i sallës së Kuvendit ka qenë në buxhetin e  vitit 2024 çka ndodh tash me atë shumë, dhe e njëjta situatë është edhe për rrugën Dërguat Vokshi ku punimet aty janë finalizuar pse duhet tani të ndahen mjete për këtë projekt.
z. Durim Halilaj: Për rrugën Dërguat Vokshi e ka buxhetuar vlerën 200,000€ edhe  janë shpenzuar 170,000€ dhe kjo diferenca tani barten dhe bartën pikërisht në atë projekt  e njëjta situata është tek salla e Kuvendit të komunës  .
z. Teki Shala :Për çerdhen në Rogëvë  është planifikuar  vlera  380,000,00€  andaj si ka mundësi kjo edhe pse ky projekt ende nuk ka filluar .  Kemi biseduar edhe më herët për shtëpinë e kulturës në Bishtrazhin dhe për shtëpinë e Kulturës në Rogovë ku i gjithë ai investim tani është duke u shkatërruar .
z. Durim Halilaj: Ky projekt ka shkuar në OSHP dhe shpresojmë se në këtë vit do të kemi realizmin e  këtij projekti .

Kryesuesi i mbledhjes :Pasi që nuk ka diskutime tjera e qes në votim që kjo pikë të kaloj për shqyrtim në mbledhjen e kuvendit, Kush është Për, Kundër, Abstenim. 
Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky :
P ë r f u n d i m

I. Aprovohet Bartja e mjeteve vetanake  të pa shpenzuara nga vitet paraprake në vitin fiskal  2024.
II. Kjo pikë së bashku me materialin dhe dokumentin e plotësuar të  përcillet për shqyrtim në mbledhjen e radhës të Kuvendit  të Komunës .

4.Pika e katërt e rendit të ditës: Informatë për  përgatitjet ndaj emergjencave në Komunën e Gjakovës

 Kryesuesja: Për këtë pikë të rendit të ditës e kemi Informatë për  përgatitjet ndaj emergjencave në Komunën e Gjakovës, prezent e kemi Drejtorin e drejtorisë për Emergjenca  z. Haxhi Sejdiu   të cilin e  ftojmë që ta merr fjalë .
z. Haxhi Sejdiu : Kjo informatë ka për qëllim që të na i bëjë një përmbledhje të punës aktiviteteve dhe përgatitjes së kësaj drejtoria për raste të emergjencave në Komunën e Gjakovës. Qendra operative 112 gjatë vitit 2023 ka pranuar gjithsejtë 18,882 thirrej nga qytetarët dhe subjekt të ndryshëm  ku në 404 raste është intervenuar , duke u kordinaur me strukturat reaguese të nivelit qendror dhe lokal . Gjatë vitit paraprak në qendrën 112 është plotësuar edhe me 4 zyrtar t tjerë të telefonisë ku tani gjithsejtë janë 8 persona dhe tani kemi startuar me shërbim 24h dhe i plotëson kushtet e avancimit në qendër rajonale e cila do të jeta struktura organizative e agjencionit emergjent në kuadër të MMB-së dhe në vazhdimësi jemi angazhuar dhe i kemi dërguar shkresa për avancim por deri më tani nuk kemi pranuar një përgjigjeje zyrtare . Në vitin  e kaluar  ka qenë vit i qetë por kemi pasur disa përmbytje si rruga Skender Beu, Mazllum Mejzini ,dhe Bujar Roka si dhe në magjistralen Gjakovë- Deçan , problemet që kanë qenë ne lumin Erenik janë evituar, ka pasur disa erëra të fortat dhe disa raste të rrëshqitje të tokës në disa vende ku kanë pasur ndërtime, kemi disa objekte të vjetra me rrezikshmëri dhe i kemi të evidentuara edhe kemi pasur raste që kemi intervenuar, kemi kryer intervenime edhe preventive. Shërbimi Zjarrfikës gjatë vitit ka kryer gjithsejtë 683 intervenime ku përveç zjarr fikjes janë të obliguar që të intervenojnë edhe ne raste te tjera të natyrave te ndryshme, janë djegur gjithsejtë 264 hektar shkurre dhe 62 hektar male pra krahasuar me vitet e kaluara ka qenë një viti i qetë. 
z. Ali Tafarshiku: Unë kam një kërkesë që nëse keni mundësi dhe keni kompani të kontraktuar për rrënime te intervenohet ne parandalimin e një katastrofe për banoret e lagjes Shote Galica ne Brekoc, unë e kam vizituar edhe personalisht ku një parcele është e rrethuar me një mure i cili rrezikon që te shembet dhe te shkaktoj pasoja serioze për fëmijët e asaj lagje. Me intereson komunikimi i drejtorisë se juaj me KEDS sepse shumica e rrezikut shpesh herë shkaktohet nga energjia elektrike si pasoj e shtyllave te vjetra ku po ashtu ka shtylla shumë te vjetra ne brendësi te oborreve që shkaktojnë rrezik permanent.
z. Haxhi Sejdiu : Lidhur me ketë murin ne lagjen Shote Galica nuk e kemi ne evidence si objekt i rrezikshëm por do të dërgojmë një ekipe dhe do të beje vlerësimin por ata banor janë te rrezikuar nga përmbytjet qe shkaktohet nga lumi Erenik sepse janë ne pronë të ujërave
Kryesuesi i mbledhjes :Pasi që nuk ka diskutime tjera e qes në votim që kjo pikë të kaloj për shqyrtim në mbledhjen e kuvendit, Kush është Për, Kundër, Abstenim. 
Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky :
P ë r f u n d i m

         I. Aprovohet Informatë për  përgatitjet ndaj emergjencave në Komunën e Gjakovës
II. Kjo pikë së bashku me materialin dhe dokumentin e plotësuar të  përcillet për shqyrtim në mbledhjen e radhës të Kuvendit  të Komunës .

5.Pika e pestë e rendi tët ditës : Të Ndryshme .

Kryesuesi i Mbledhjes : Për ketë pikë të rendi të ditës e kemi të ndryshme. 

znj. Mimoza Shala : Unë dua ti ngritës ato që i diskutuam në fillim të mbledhjes dhe mendoj se duhet me qenë pik e rendi të ditës në Kuvend  çështja e pagesës së  Komiteti për Komunitete 
z. Ali Tafarshiku : Unë dua ta ngriti çështjen e Informatës nga Zyra e Komuniteteve dhe të kemi një informatë për  çështjen e 4 vjeçarës që ka humbur jetën gjithashtu të kemi një Informatë për Kujdestarin e barnatoreve. 
Kryesuesi i mbledhjes :Pasi që nuk ka diskutime tjera e qes në votim me qenë pik e rendi të ditës në Kuvend  çështja e pagesës së  Komiteti për Komunitete , Kush është Për, Kundër, Abstenim. 
Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky : 
P ë r f u n d i m
I.  Aprovohet  kërkesa që të diskutohet në mbledhjen e  radhës së Kuvendit çështja e pagesave të mëditjeve për anëtarët e Komitetit për Komunitete të Komunës së  Gjakovës .
II. Kjo pikë të  shqyrtohet në mbledhjen e radhës së  Kuvendit  të Komunës .
Kryesuesi i mbledhjes :Pasi që nuk ka diskutime tjera e qes në votim me qenë pik e rendi të ditës në Kuvend  Informata  nga Zyra Komunale për Komunitete dhe Kthim dhe çështja e vdekjes së vajzës 4 vjeçare  , Kush është Për, Kundër, Abstenim. 
Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky : 
P ë r f u n d i m

I.  Aprovohet kërkesa që në mbledhjen e  radhës së Kuvendit të prezantohet një informatë nga Zyra Komunale për Komunitete dhe Kthim (ZKKK) për gjendjen e përgjithshme të komiteteve jo shumicë në Komunën e Gjakovës dhe për rastin e vdekjes së vajzës 4 vjeçare .
II. Kjo pikë të  shqyrtohet në mbledhjen e radhës së  Kuvendit  të Komunës .
Kryesuesi i mbledhjes :Pasi që nuk ka diskutime tjera e qes në votim me që të diskutohet në mbledhjen e  radhës së Kuvendit çështja e mungesës së  kujdestarisë së Barnatoreve në Komunën e  Gjakovës , Kush është Për, Kundër, Abstenim. 
Nga anëtarët e pranishëm të KPF-së unanimisht u votua pro  kësaj pike. Pas votimit të bërë u miratua Ky : 
P ë r f u n d i m

I.  Aprovohet kërkesa që të diskutohet në mbledhjen e  radhës së Kuvendit çështja e mungesës së  kujdestarisë së Barnatoreve në Komunën e  Gjakovës  .
II. Kjo pikë të  shqyrtohet në mbledhjen e radhës së  Kuvendit  të Komunës .
Kryesuesi i Mbledhjes: Meqenëse nuk ka diskutime të tjera e shpalli të mbyllur këtë mbledhje dhe mirë u takofshim në mbledhjen e radhës .
Mbledhja u shpall e mbyllur në ora 12:10
      Procesmbajtës                                                                                   Arbënesha Kuqi
       ___________                                                                                 __________________

     Burim Bajrami                                                                   Kryesuesja e Kuvendit të Komunës

